
 

PERSÓNUVERNDARSTEFNA TRYGGJA

 

1. INNGANGUR 

Það skiptir okkur miklu máli að fyllsta öryggis sé gætt við meðhöndlun persónuupplýsinga sem 

viðskiptavinir veita okkur. Tryggja ehf. hefur sett sér persónuverndarstefnu með vísan í gildandi lög 

um persónuvernd. Stefna þessi tekur til persónuupplýsinga hvort sem þeim er safnað og þær 

varðveittar með rafrænum hætti, á pappír eða með öðrum sambærilegum hætti. Stefnan tekur til 

skráningar, vörslu og vinnslu á persónuupplýsingum. Hægt er að nálgast persónuverndarstefnuna á 

heimasíðu Tryggja ehf.  

2. PERSÓNUVERNDARLÖGGJÖF 

Um meðferð persónuupplýsinga gilda lög um persónuvernd og meðferð persónuupplýsinga eins og 

þau eru á hverjum tíma. Lögin taka m.a. á vinnslu, vörslu og miðlun persónuupplýsinga.  

3. ÁBYRGÐ 

Tryggja ehf. ber ábyrgð á skráningu persónuupplýsinga og meðferð þeirra upplýsinga í starfsemi 

sinni. Tryggja ehf. með aðsetur að Stórhöfða 23, 110 Reykjavík, eru löglegir stjórnendur 

persónuupplýsinga sem þú veitir fyrirtækinu. Hægt er að hafa samband við okkur að Stórhöfða 23, 

110 Reykjavík, með því að senda skriflega fyrirspurn á tryggja@tryggja.is og með því að hringja í 

414-1999. 

4. SÖFNUN OG NOTKUN 

Til að geta boðið tryggingar sem henta, þurfum við grunnupplýsingar frá viðskiptavinum eins og 

nafn, kennitölu, heimilisfang, símanúmer, aðsetur og upplýsingar um tryggingar og þjónustu sem 

viðskiptavinur hefur þegar nýtt sér hjá Tryggja. Persónuupplýsingarnar geta hjálpað okkur að veita 

betri og persónulegri þjónustu. Við leggjum okkur fram við að tryggja að upplýsingarnar séu 

meðhöndlaðar á öruggan hátt, að farið sé með þær sem trúnaðarmál og þær aldrei seldar eða þeim 

miðlað til óviðkomandi aðila. 

Við söfnum upplýsingum um: 

• nafn þitt, símanúmer og netfang til að geta svarað fyrirspurnum og brugðist við óskum 

þínum, t.d. til að senda þér upplýsingar eða til að svara spurningum þínum og 

athugasemdum,  

• nafn þitt, símanúmer, netfang, ásamt kennitölu og greiðsluupplýsingum til að geta lokið við 

og uppfyllt kaup þín á tryggingum og annarri þjónustu sem við bjóðum upp á eða höfum 

milligöngu um, 

• nafn þitt, kennitölu, tegund, umfang og dagsetningu viðskipta til að geta uppfyllt skyldu 

okkar samkvæmt bókhaldslögum, 

• Í tilfellum heilsu- og sjúkdómatrygginga þurfum við að fá upplýsingar um heilsufar þitt og í 

sumum tilfellum ýmsar læknisfræðilegar upplýsingar. Ef tjón verður þurfum við stundum að 

kalla eftir ýmsum upplýsingum um þig ásamt upplýsingum um tjónið s.s. úr lögregluskýrslum 

og tjónamatsskýrslum til þess að tryggja rétta meðhöndlun bótakröfu þinnar og til að 

staðfesta tjónið. Án þessara upplýsinga getum við ekki metið bótakröfu þína. 

 



 
Við erum alltaf að vinna með persónuupplýsingar þínar á grundvelli samnings eða lagaheimildar. 

Þú getur skoðað og notað vefsvæði Tryggja ehf. án þess að gefa upp nokkrar persónulegar 

upplýsingar. Við söfnum ekki upplýsingum sem vafri þinn sendir frá sér þegar þú nýtir þér þjónustu 

okkar, þ.e. gögn sem geta falið í sér upplýsingar eins og IP-tölu þína, tegund vafra, útgáfu vafra, 

síður þjónustunnar sem þú heimsækir, tíma og dagsetningu heimsóknar þinnar, þann tíma sem þú 

varðir á þessum síðum og önnur talnagögn. 

Tryggja ehf. fær í sumum tilfellum upplýsingar um viðskiptavini frá öðrum. Þetta getur verið 

nauðsynlegt í tilfellum heilsu- og sjúkratrygginga. Jafnframt getur verið nauðsynlegt að sækja 

upplýsingar um viðskiptavini frá öðrum aðilum til að uppfylla samnings- eða lagaskyldur. Upplýsingar 

koma helst frá heilbrigðisstofnunum, Þjóðskrá, eftirlitsstofnunum, fjármálafyrirtækjum, lögreglu 

lögmönnum dómstólum eða úrskurðarnefndum 

Á Tryggja ehf. hvílir skylda til að safna, geyma og miðla persónuupplýsingum á grundvelli laga, 

reglugerða, dómsúrskurða, stjórnvaldsúrskurða, leiðbeinandi tilmæla Fjármálaeftirlitsins og annarra 

fyrirmæla. Tryggja ehf. ber skylda að veita yfirvöldum aðgang að starfsstöðvum og upplýsingakerfum 

félagsins á grundvelli lagaheimildar. Tryggja ber einnig lagaskylda til að varðveita 

persónuupplýsingar s.s. vegna laga um aðgerðir gegn peningaþvætti og fjármögnun hryðjuverka, 

laga um bókhald og vegna upplýsingagjafar til eftirlitsaðila eða annarra opinberra aðila. 

5. MIÐLUN 

Við seljum aldrei persónuupplýsingar um þig. Við miðlum aldrei persónuupplýsingum til þriðja aðila 

án þess að samþykki þitt fyrir miðluninni liggi fyrir (sem þér er frjálst að hafna) nema þar sem okkur 

er það skylt samkvæmt lögum eða í þeim tilvikum sem talin eru upp í IV. kafla eða í næstu málsgrein. 

Okkur er heimilt að miðla persónuupplýsingum til þriðja aðila (vinnsluaðila) sem er þjónustuveitandi, 

umboðsmaður eða verktaki okkar í þeim tilgangi að ljúka við verkefni eða veita þér þjónustu eða 

vöru sem þú hefur beðið um eða samþykkt. Okkur er einnig heimilt að deila upplýsingum með 

vinnsluaðilum þegar það er nauðsynlegt til að vernda brýna hagsmuni t.d. við innheimtu á 

vanskilakröfu. Við afhendum vinnsluaðilunum einungis þær persónuupplýsingar sem eru 

nauðsynlegar fyrir þá í framangreindum tilgangi og gerum við þá samning þar sem þeir undirgangast 

skyldu um að halda upplýsingum um þig öruggum og nota þær einungis í framangreindum tilgangi.  

6. ÞRIÐJU AÐILAR  

Persónuverndarstefnan nær ekki til upplýsinga eða vinnslu þriðju aðila en við höfum enga stjórn á 

né berum ábyrgð á notkun, birtingu eða annarri vinnslu þeirra á persónuupplýsingum. Við hvetjum 

þig því til að kynna þér persónuverndarstefnu þriðju aðila, þ. á m. vefhýsingaraðilum þeirra síðna 

sem geta vísað á okkar, t.d. hugbúnaðarfyrirtækja á borð við Facebook, Apple, Google og Microsoft 

ásamt þeirri greiðsluþjónustu sem þú kýst að nota.   

7. ÖRYGGISBRESTUR 

Tryggja ehf. leggur mikla áherslu á að vernda allar persónuupplýsingar og hefur því yfir að skipa 

innra eftirlitskerfi sem á að tryggja að ávallt skulu gerðar viðeigandi tæknilegar og skipulagslegar 

öryggisráðstafanir. 

Við munum tilkynna þér án ótilhlýðilegrar tafar ef það kemur upp öryggisbrot er varðar 

persónuupplýsingarnar þínar og hefur í för með sér mikla áhættu fyrir þig. Með öryggisbroti í 

framangreindum skilningi er átt við brot á öryggi sem leiðir til óviljandi eða ólögmætrar eyðingar 

persónuupplýsinga eða að þær glatist, breytist, verði birtar eða aðgangur veittur að þeim í leyfisleysi. 



 
Við viljum einnig taka fram að gagnaflutningur á internetinu er aldrei fullkomlega öruggur. Þér er því 

bent á að láta okkur umsvifalaust vita ef þú telur hættu á að tilteknar upplýsingar sem þú hefur gefið 

okkur séu í hættu.  

8. VARÐVEISLA 

Tryggja ehf. reynir eftir fremsta megni að halda persónuupplýsingum um þig nákvæmum og 

áreiðanlegum og uppfærir þær eftir þörfum. Við varðveitum persónuupplýsingar um þig meðan 

samningssamband okkar varir og lengur á grundvelli lagaskyldu eða vegna réttarágreinings en þó aldrei 

lengur en málefnalegur tilgangur er til og lög og reglur kveða á um. Geymslutími persónuupplýsinga 

getur verið mismunandi eftir eðli þeirra og tilgangi með vinnslu þeirra hverju sinni. Tryggja ehf. leitast 

við að varðveita ekki persónugreinanlegar upplýsingar lengur en nauðsynlegt er.  

9. RÉTTINDI ÞÍN 

Persónuverndarlögin tryggja þér ákveðin réttindi varðandi meðhöndlun persónuupplýsinga, t.d. 

aðgangsrétt að upplýsingum, rétt til að ráta leiðrétta rangar upplýsingar, rétt til að takmarka vinnslu 

upplýsinga og rétt til að flytja upplýsingar eða í einhverjum tilfellum að eyða upplýsingum. Mismunandi 

er eftir því hvaða réttindi um er að ræða hvaða formkröfur gerðar eru. Fyrir neðan má finna ítarlegri 

upplýsingar um þessi réttindi. Tryggja mun í öllum tilfellum bregðast við beiðnum og svara þeim, en 

gæti þurft að hafna beiðni vegna ómöguleika, vegna lagaákvæða, réttinda þriðju aðila eða mögulegrar 

réttarkröfu síðar. Þú átt rétt á og getur óskað eftir eftirfarandi upplýsingum með því að senda skriflega 

fyrirspurn á tryggja@tryggja.is:  

a) að fá afrit af persónuupplýsingum sem við geymum um þig og upplýsingar um hvernig og í 

hvaða tilgangi við notum þær. Við afhendum þér persónuupplýsingar á formi sem mögulegt er 

hverju sinni, skriflega eða með því að afhenda þær rafrænt í tilfellum sem það er mögulegt. 

b) að persónuupplýsingar um þig séu uppfærðar og leiðréttar, 

c) að persónuupplýsingum um þig sé eytt, ef ekki er lengur málefnaleg ástæða til að varðveita 

þær. Eyðing á persónuupplýsingum getur verið forsendubrestur fyrir áframhaldandi 

viðskiptum, 

d) að andmæla og / eða takmarka hvernig persónuupplýsingar séu unnar ef við erum að nota 

persónuupplýsingar þínar í beinni markaðssetningu sem þú hefur ekki samþykkt eða ef við 

erum ekki lengur með lögmætan tilgang til að vinna persónuupplýsingarnar þínar, 

e) að fá afhendar persónuupplýsingar sem þú hefur látið okkur í té eða að þær séu sendar beint 

til annars aðila með þeim takmörkunum sem réttindi og frelsi annarra setja, 

f) að afturkalla samþykki þitt til vinnslu þegar vinnsla byggist á þeirri heimild með sama hætti og 

þú gafst það eða með því að senda á okkur skriflega fyrirspurn, 

g) að fá upplýsingar um hvort fram fari sjálfvirk ákvarðanataka, þ.m.t. gerð persónusniðs og um 

þau rök sem þar liggja að baki og einnig þýðingu og fyrirhugaðar afleiðingar slíkrar vinnslu.  

 

Beiðni þín verður tekin til greina og þér afhentar upplýsingarnar, þegar það á við, innan hæfilegs tíma, 

þó með þeim takmörkunum sem réttindi og frelsi annarra gera, þ.m.t. vegna viðskiptaleyndarmála og 

hugverkaréttinda. Athygli er vakin á að innheimt er sérstakt ljósritunargjald ef farið er fram á fleiri en 

eitt afrit. Þér verður tilkynnt og gefin skýring á ef töf verður á afgreiðslu eða ef ekki er unnt að verði við 

beiðninni að fullu eigi síðar en mánuði frá móttöku hennar. Þú getur kvartað til Persónuverndar ef við 

neitum að afhenda þér ákveðnar upplýsingar eða ef þú ert andvígur eða ósáttur við það hvernig 

persónuupplýsingar þínar eru unnar. Frekari upplýsingar má finna á heimasíðu Persónuverndar: 

http://www.personuvernd.is  

mailto:tryggja@tryggja.is


 
10. PERSÓNUVERND BARNA 

Þegar teknar eru tryggingar fyrir börn undir 16 ára aldrei gerum við kröfu um að forráðamenn beri 

ábyrgð á persónuupplýsingum barnsins og veiti okkur leyfi fyrir öflun þeirra. Eftir 16 ára aldur skulu 

börn sjálf ákveða meðferð persónuupplýsinga sinna samkvæmt persónuverndarlögum.  

Þegar óskað er eftir samþykki barns eða annars einstaklings sem á erfiðara að meðtaka upplýsingarnar 

t.d. sökum fötlunar á borð við blindu eða heyrnarleysi, vegna sjúkdóms eða ellisljóleika skal þess gætt 

að óskin sé sett fram með einföldum, skýrum og aðgengilegum hætti og henni fylgi með fullnægjandi 

fræðsla með tilliti til þroska og færni viðkomandi. 

11. BREYTINGAR 

Persónuverndarstefnan er endurskoðuð reglulega og kann því að taka breytingum. Þér er því ráðlagt 

að kynna þér persónuverndarstefnuna reglulega en breytingar á stefnunni öðlast gildi án fyrirvara við 

birtingu á heimasíðu Tryggja ehf., nema annað sé tekið fram. Við tökum öllum athugasemdum um 

persónuverndarstefnuna fagnandi og hvetjum þig til að senda okkur fyrirspurn. 

 

 

Útgáfudagur 25. mars 2021 

Síðast uppfært 25. mars 2021 


